
Julia – ONINTZE ARRASTIA MAULEON 

Pertsonaia xume baten deskripzio subjektiboa ematen zaigu, modu apal, soil eta, aldi berean, zehatz eta xehean egina. Istorio 
miresgarririk gabe, hitzezko erretratua eta omenaldia eskaini nahi zaio protagonistari. Sentiberatasun handiko lana da, Julia akordura 
ekarri nahi duena haren heriotzaren ondotik. 

1936 – JUNE IRIARTE 

Gerra Zibilaren inguruko istorio bat era ezohikoan jorratzen du, liburuak irakurtzen dituen pertsonak istorioan eta, areago, pertsonaien 
larruan sartzeko gaitasuna haragiztatzen duen aldetik. Ipuin beliko metafikzional originala eta ezohikoa da, irakurlea jakinminez eta 
harriduraz zipriztintzen duena. 

Submariner – MIKEL ABET PEREZ 

Ipuin misteriotsu honek ironia dosi ederra erabiltzen du hirigintzaren atzeko kontuez aritzeko. Izan ere, inork ez dakit zer ezkuta 
dezaketen aparkaleku bat eraikitzeko lanek. Oso tarte laburrean efizienteki betetzen ditu ipuinaren urrezko arauak. Alde horretatik, ipuin 
biribila da, eta trama oso ongi harilkatua dago hasieratik bukaerara arte. 

Krisantemo gorriak – IZADI SEGURA 

Poetikora jotzen duen prosa moldea erabiltzen du. Teknika narratiboen halako ezagutza bat erakusten du ipuinak, flashbacken erabilera 
erakusten duenez. Amodio debekatu baten kontaketa itxaropentsua da, esaldi iradokitzailez betea, ametsak tarteka bete daitezkeela 
erakusten duena.  

Amonari komeriak – EIDER CABALLERO SANCHEZ 

Graziaz, gatz eta piperraz, idatzitako barne bakarrizketa da, familia baten barruko hipokresia eta zekenkeria errukirik gabe azaleratzen 
duena, baita gazte batzuen jokamolde arduragabea salatzen duena ere, heldutasunetik. Diruak barrenak nola mugiarazten dizkigun 
erakusten digu, familiakoak ezpondan uzteraino. 

Bizitzaren zuhaitza – OIHAN HUALDE GUILLEN 

Soiltasunetik sakonera egiten du poemak, irudi erraz eta argien bidez, tipografiarekin ere jolas eginez. Gaztaroaren suhartasuna 
dramatismorik gabe islatzen du. Estetikoki oso landua dago, forma ez baita hutsala poesian, inondik ere. Kasu honetan, osagarria eta 
lagungarria zaio adierazpena adieraziari. 



Minari – AMAIA JASO RAMIREZ 

Mina bere osotasunean ulertzen saiatzeko ahalegina da olerkia, sentimenduaren konplexutasunari bizkarra eman gabe. Erritmo egokian 
garatua dago. Alde horretatik,  minaren nolakotasuna xehetasun handiz ematen du ezari-ezarian. Oinazeari aurrez aurre begiratzeko 
saiakera da. 

Ahanzturaren zaindari – NAROA VILLAR SAN MARTIN 

Gertuko norbaiten ausentziaz dihardu, heriotzaz ere modu dotorean —zeharka baino ez— aipatuta, eta heriotzak ekar dezakeen 
ahanzturaz eta aurre nola egin. Errima eta erritmoa bilatuta. Soiltasunaren edertasunaren adibide bat da poema hau, arras iradokitzailea 
hitz gutxi eta neurtuak erabilita. 

Distantzia – LEIRE GARDOKI ZUBELZU 

Sentimenduari, kasu honetan beste pertsona urrun edukitzearenari, heltzen dio poesiak tradizionalki egin duen zeharkako moduan. 
Horretan asmatzen du, bizipen pertsonaletik esperientzia orokorra sentiarazita. Izan ere, denok sentitu dugu noizbait ez diogula behar 
bezalako agurra eman gure hurbilekoa genuen bati. 

Hau izango al da nahi dudana – UDARA PASCUAL SEMITIEL  

Apiriletik maiatzera igarotzen den gazte baten kontakizuna dugu honakoa. Desberdina izateagatik bere herrian preso sentiturik 
Ingalaterrara ikastera joatea erabakiko duena. Eguneroko moduan kontatuko istorio honetan gertakizunak protagonistaren barne 
emozioez zipriztinduta soma daitezke. Hala, irakurleak pertsonaiarengan eraldaketa bat hauteman ahalko du, izan ere, bizitza berri 
honetan bere izaera eta nortasuna mugarik gabe garatzeko testuinguru egokia topatuko du. 

Hilda aurkitu zituzten bi ahizparen istorioa – ANE URDIN 

Lan kontuak direla eta gurasoak Ameriketara joanda etxean bakarrik geratu diren bi neskatoaren istorioa. Narrazio osoan zehar tentsioa 
da nagusi, ekintzak edota, hobe esateko, ezbeharrak etenik gabe bata bestearen atzetik etorriko dira, tragedia kontakizun osoaren jabe 
eginez eta familiari ezer onik opa barik.  

 

 



SARITUAK ETA SARIAK - 2021 

IRABAZLEAK   MODALITATEA   SARIA 
Anne Urdin Hilda aurkitu zituzten bi ahizparen istorioa Narrazioa DBH 1-2 Garinoain 100€  
June Iriarte 1936 Narrazioa DBH 3-4 Lizarra 100€ 
Onintze Arrastia Mauleon Julia Narrazioa 17-20 urte Arellano 200€ 
Mikel Abete Perez Submariner Narrazioa 21-30 urte Tafalla 300€ 
       
Oihan Hualde Guillen Bizitzaren zuhaitza Olerkia DBH 1-2 Puiu 100€ 
Leire Gardoki Zubelzu Distantzia Olerkia DBH 3-4 Lizarra 100€ 
Naroa Villar San Martin Ahanztuaren zaindari Olerkia 17-20 urte Tafalla 200€ 
Amaia Jaso Ramirez Minari Olerkia 21 urte Tafalla 300€ 
AIPAMENAK       
Eider Caballero Sanchez Amonari komeriak Narrazioa 20 urte Gorozin Liburuak 
Izadi Segura Krisantemo gorria Narrazioa DBH 3-4 Tafalla Liburuak 
Udara Pascual Semitiel Hau izango al da nahi dudana? Narrazioa DBH 3-4 Zangoza Liburuak 

 


